
О СТАТЬ Е 

Ключевые слова: Амир Темур, 

Убайдулла-хан, Бухарское ханство, Россия, 

дипломатические и торговые отношения. 

Аннотация: В данной статье 

описывается история взаимоотношений 

Бухарского эмирата и России в конце XVI-

начале XVII века, характеризующаяся 

расширением и укреплением торгово-

дипломатических отношений. 

KIRISH 

Buxoro xonligi — o‘zbek davlatchiligi tizimidagi xonliklardan biri bo‘lib, Amir Temur asos 

solib ketgan Temuriylar davlati tanazzulga yuz tutgan davrda Dashti Qipchoqda davlat tuzgan 

turkiylarning o‘zbek urug‘idan chiqqan Muhammad Shayboniyxon tomonidan milodiy 1500-yilda 

asos solingan. Milodiy 1533-yilgacha mamlakatning markazi Amir Temur davlatining poytaxti 

sifatida belgilanib kelingan Samarqand shahri bo‘lgan. Ubaydullaxon davrida (1533-1539-yillar) 

Buxoro xonligining poytaxti Samarqanddan Buxoroga ko‘chiriladi. Chunki Muhammad 

Shayboniyxon hayotligi vaqtida ukasi Sulton Muhammadga Buxoro shahri meros sifatida berilgan 

edi. Poytaxt ko‘chirilganidan keyin, davlat nomi ham o‘zgaradi va xonlik Buxoro xonligi nomini 

olgan.  

ASOSIY QISM 

Buxoro xonligi qulay geografik hududda joylashganligi bois, Rossiya davlatining doimiy 

faol hamkori bo‘lishi tabiiy hol sanalar edi. Buxoro xonligi hududi sharqda Qashqar bilan 

chegaradosh bo‘lgan, g‘arbiy chekkasi Orol va Kaspiy dengizi sohillarigacha borib tutashgan. 

Xonlikning shimoldagi chegaralari Turkiston va Sayramgacha yetib, janubiy qismlari 

Xurosonning sharqiy qismini o‘z ichiga olgan. Mana shunday keng va strategik, savdo 

karvonlarining asosiy chorrahasida joylashgan Buxoro xonligi davlat sifatida tashkil 

etilganligining ilk yillaridan boshlab barcha qo‘shni davlatlar bilan yaqindan tashqi 

munosabatlarga kirishgan edi. Bevosita savdo masalasida ham bir qancha davlatlar bilan raqobat 

qilish, Buxoro xoligi uchun muammolar keltirib chiqargan. Ana shunday muammolarni hal 

qilishda ishonchli hamkorlar ham bo‘lishi zarurligini anglagan Buxoro xonlari Rossiya bilan 

doimiy savdo va tijorat hamkorligidan va qolaversa, diplomatik aloqalarni yaxshilashga harakat 

qilishi tabiiy edi. Har ikki davlatning ham dastlabki davrlardagi o‘zaro aloqalari ishonch asosiga 

qurilgan deyish mumkin. Biroq vaqt o‘tishi bilan bu kabi diplomatik munosabatlarda asosan bir 

tomonning ustunligi va boshqa bir tomon ya’ni Buxoro xonligining zaifligi ko‘zga ko‘rina 

boshlaydi. 

XVI asr oxiri-XVII asrning boshi Buxoro amirligi bilan Rossiya o‘rtasidagi o‘zaro 

munosabatlar tarixi savdo va diplomatik aloqalarning kengayishi va mustahkamlanishi bilan 

harakterlanadi. Bu kabi siyosiy va geopolitik jarayonning yuzaga kelishi, o‘z navbatida Buxoro va 

Rossiyaning o‘zaro yanada jadal tarzda tashqi aloqalarga kirishishi uchun zamin yaratgan deyish 

mumkin. Qolaversa, Buxoro mintaqasining tabiiy boyliklari va unumdor yeri ham Rossiya va 

boshqa qo‘shni davlatlarni e‘tiborini tortgan edi. Jumladan bu davrlarda Buxoro xonligida 

bug‘doyning 10 xil turi, suli, qo‘noq, jo‘xori, mosh, no‘xat, makkajo‘xori, loviya, sholi, paxta, 

kunjut, beda, arpa, sabzavot va poliz ekinlari ekilgan, bog‘dorchilik, chorvachilik va ipakchilik 

rivojlangan hamda ushbu mahsulotlar horij bozorlarida anchayin xaridorgir sanalgan. Bundan 

tashqari Samarqand, Buxoro, Marg‘ilon, Xo‘jand, Andijon, Toshkent, Jizzax, O‘ratepa, 

Shahrisabz va bir qancha xonlikning yirik shaharlarda hunarmandchilik taraqqiy qilgan.  

Rossiyaning Markaziy Osiyo bilan savdo aloqalari O‘rta Osiyo xonliklari va Rossiya 

davlatining iqtisodiy rivojlanishi uchun katta ahamiyatga ega edi. Iqtisodiy aloqalar bilan bir 

qatorda diplomatik aloqalar ham mustahkamlandi. 1558-yilda Xorazm va Buxoroga tashrif 

buyurgan elchi Ivan IV O‘rta Osiyoga keldi. 1559 - yili u bilan Moskvaga Buxoro va Balxdan 

javob tariqasida elchilar yuborildi. Ushbu tashriflarning maqsadi savdo xarakteridagi bir qator 

masalalarni hal qilish edi. Buxoro xon Abdulloh Ivanovdan savdogarlaridan Qozon, Astraxan va 

boshqa bir qator shaharlarga bepul o‘tishni so‘radi. 1559-yilning kuzida Moskvaga ikki Buxoro 

elchisi keldi. Buxoro hukumati o‘z elchilari orqali Buxoro savdogari tomonidan Astraxanga 

savdolashish uchun kelishga ruxsat oldi. Ivan IVning “savdogarlar to‘g‘risidagi diplomlari” 

Rossiyaning boshqa shaharlarida Osiyo savdogarlariga savdo qilishga ruxsat berildi. 1563-1566- 

va 1583-yillarda Rossiya davlatiga Buxoro va Samarqanddan elchilar keldi. Ular Rossiya bilan 

savdo aloqalarini hal qilishlari kerak edi. 1585-yilda Buxoro xa Buxorodan Rossiya davlatiga 

paxta matolari, kamroq ipak matolar, Buxoro merlushka (Qorako‘l), gilam, kiyim-kechak, xom 

ipak olib kelingan. Rossiya davlatidan Buxoroga rus kiyimlari, metall buyumlar, mixlar, qulflar, 

boltalar, galantereya, mo‘ynalar, chet el matolari va ayniqsa ko‘plab yog‘och buyumlar-yog‘och 

idishlar yuborilgan. Yuqorida aytib o‘tilganidek, XVI - XVII asrlarda Markaziy Osiyo va Rossiya 

o‘rtasida kuchli aloqalar o‘rnatildi. Savdo Volga viloyati, Ural va G‘arbiy Sibir bilan bog‘liq edi. 

O‘rta Osiyo savdogarlari Astraxan va Tobolskga kelishdi. Rossiyadan kelgan musulmon 

savdogarlar nafaqat tovarlar bilan balki O‘rta Osiyoga sayohat ham qilishdi. O‘zbek xonliklari o‘z 

savdogarlarining Rossiyadagi savdo operatsiyalari uchun qulay sharoit yaratishga harakat qilishdi. 

1716 - yilda Buxoro xoni Abulfayz “savdoni ko‘paytirish” bo‘yicha muzokaralar olib borish uchun 

Moskvaga elchixona yubordi. Xon Rossiyada buxoroliklarga erkin savdo qilish uchun ruxsat 

so‘radi va yuqori bojxona to‘lovlaridan shikoyat qilgan edi. 

XULOSA 

Xulosa sifatida shuni aytishimiz mumkunki, Rossiya va Buxoro o‘rtasidagi diplomatik 

munosabalarining asosida Rossiyaning katta manafaatlari yotganini o‘sha vaqtdan ma’lum 

bo‘ladi. Buxoro xonligining Buyuk ipak yo‘li ustida joylashgani, Rossiyaning Buxoro orqali 

boshqa davlatlar bilan munosabatini yanada yaxshilashga imkon berar edi.  

